Republika e Kosovés

Republika Kosovo - Republic of Kosovo
Kuvendi - Skupstina - Assembly

Ligji Nr. 04/L-202

PER SISTEMIN E LEJEVE DHE LICENCAVE

Kuvendi i Republikés sé Kosovés,
Né bazé té nenit 65 (1) té Kushtetutés sé Republikés sé Kosovés,

Miraton

LIGJ PER SISTEMIN E LEJEVE DHE LICENCAVE

KREU I
DISPOZITAT E PERGJITHSHME

Neni 1
Qéllimi i Ligjit

Ky ligj ka pér géllim té vendos parimet dhe rregullat pér pérmirésimin e mjedisit pér té béré
biznes, népérmjet reduktimit té barrierave administrative, né Kkryerjen e veprimtarive
ekonomike, tregtare apo profesionale, gé éshté e domosdoshme pér té& mbrojtur shéndetin
publik, siguriné publike, mjedisin dhe pérdorimin e resurseve natyrore né Republikén e
Kosoves.

Neni 2
Fushéveprimi

Ky ligj rregullon té gjitha rregullimet gé i b&hen veprimtarisé private dhe publike nga cilido
institucion publik né Republikén e Kosovés.



Neni 3
Pérkufizimet

1. Shprehjet e pérdorura né kété ligj kané kété kuptim:

1.1. Autoriteti kompetent - njé institucion publik gé ushtron detyrat dhe
kompetencat e deleguara sipas rregullit nga njé autoritet i tillé, i autorizuar sipas ligjit
gé éshté kompetent pér té rregulluar njé apo mé shumé fusha té veprimtarisé.

1.2. Arsimim i vazhdueshém - program i vazhdimit té arsimimit profesional gé
mund té kérkohet nga bordi i licencimit.

1.3. I licencuari — personi fizik té cilit i &shté I&shuar njé licencé profesionale.

1.4. Bordi licencimit — njé trupé e formuar nga njé autoritet kompetent pér té
administruar té gjitha aspektet e licencimit profesional pér njé profesion specifik.

1.5. Njoftimi — njé lloj leje té cilén autoriteti kompetent mund ta kérkojé me
pércaktimin se veprimtaria do té zhvillohet si instancé e vetme dhe do té paragesé
rrezik té ulét pér shéndetin publik, siguriné publike ose mjedisin.

1.6. Lejim — mekanizém i kérkesave rregullative gé autoriteti kompetent mund ta
pérdoré pér té rregulluar veprimtariné private dhe publike; llojet e lejeve dallojné nga
rreptésia e tyre, e cila duhet té jeté proporcionale me nivelin e rrezikut gé paraget
veprimtaria gé rregullohet.

1.7. Sistemi i lejeve dhe licencave profesionale — térési e parimeve ligjore dhe
kérkesave té pércaktuara nga institucioni publik pér té rregulluar veprimtariné publike
dhe private.

1.8. Leje — lloj i lejimit gé autoriteti kompetent mund ta kérkojé me tu pércaktuar se
veprimtaria do té paragesé rrezik té mesém apo té larté pér shéndetin publik, siguriné
dhe mjedisin dhe gé nuk éshté e rregulluar me licencé profesionale.

1.9. Person — person fizik apo person juridik.

1.10. Licencé profesionale — lloj lejimi i dhéné njé personi fizik pér tu angazhuar né
njé profesion me tu pércaktuar nga autoriteti kompetent se ky profesion paraget rrezik
té mesém apo té larté pér shéndetin publik, siguriné dhe mjedisin si¢ pércaktohet me

ligj.

1.11. Regjistrimi — njé lloj lejimi té cilin autoriteti kompetent mund ta kérkojé me tu
pércaktuar se veprimtaria do té kryhet né baza té vazhdueshme dhe se do té paragesé
rrezik té ulté pér shéndetin publik, siguriné publike ose mjedisin.

1.12. Deklaraté vullnetare e pajtueshmérisé — raportim vullnetar te autoriteti
kompetent gé deklaron pajtueshmériné me kérkesat e njé leje té léshuar.



KREU 11
RREGULLAT E PERGJITHSHME

Neni 4
Rregullat e pérgjithshme gé rregullojné lejimet

1. Eshté e drejté themelore e personit pér tu angazhuar né aktivitet ligjor brenda territorit té
Republikés sé Kosovés.

2. Asnjé veprimtari nuk do ti nénshtrohet rregullimit apo kufizimit nga njé institucion publik
pérvec si¢ parashihet me kété ligj.

3. Asnjé institucion publik nuk do té rregullojé ose kufizojé té drejtén e njé personi pér tu
angazhuar né njé veprimtari pérve¢ pérmes njé lejimi gé éshté né pérputhje me kérkesat e
Kétij ligji.
4. Lejimi nuk do té keté fuqi ligjore nése nuk i pérmbush kriteret e méposhtme:
4.1. Veprimtaria té cilén lejimi i tillé éshté projektuar ta rregullojé éshté gjetur né baza
objektive se paraget rrezik pér shéndetin publik, siguriné publike ose mjedisin ose se ka

ndikim né pérdorimin e resurseve natyrore;

4.2. Rreziku ose ndikimi i pérmendur né nénparagrafin 4.1. t& kétij neni nuk mund té
adresohen pérmes mekanizmave té tregut té liré né mungesé té rregullimit té tillé;

4.3. Forma e lejimit e pérdorur pér té rregulluar veprimtaring éshté proporcionale me
rrezikun ose ndikimin e krijuar nga veprimtaria; dhe

4.4, Lejimi i tillé angazhon mjetet mé pak kufizuese té mjaftueshme pér té adresuar
rrezikun apo ndikimin e identifikuar.

5. Njé veprimtari mund ti nénshtrohet njé ndalimi té pérgjithshém vetém né bazé té Kodit
penal.



KREU Il
LLOJET E LEJIMEVE

Neni 5
Llojet e Lejimeve

1. Llojet e lejimeve té lejueshme me kété ligj do té jené si mé poshté, té listuara né renditje
proporcionale me nivelin e rrezikut té cilin secili lloj éshté i projektuar té adresojé, nga
rreziku mé i ulté pér shéndetin publik, siguriné publike ose mjedisin ose ndikimin mé té ulté
né pérdorimin e resurseve natyrore deri te rreziku apo ndikimi mé i larté:

1.1. njoftimi;
1.2. regjistrimi;
1.3. leja;
1.4. licenca profesionale; dhe
2. Asnjé lejim nuk do té keté fuqi ligjore nése nuk éshté né pérputhje me kérkesat, si

pérshkruhet mé poshté, pér njé nga llojet e lejimeve té pércaktuara né paragrafin 1. té kétij
neni.

Neni 6
Njoftimi

1. Njoftimi mund té kérkohet nga njé autoritet kompetent me tu pércaktuar se veprimtaria do
té ushtrohet si instancé e vetme dhe do té paragesé rrezik té ulté pér shéndetin publik,
siguriné publike ose mjedisin.

2. Sa i pérket njé veprimtarie pér té cilén kérkohet njoftimi nga autoritetet kompetente, dhénia
e njoftimit té tillé do té mjaftojé pér té lejuar ushtrimin e veprimtarisé.

Neni 7
Regjistrimi

1. Regjistrimi mund té kérkohet nga autoriteti kompetent pér njé aktivitet gé do té ushtrohet
né baza té vazhdueshme dhe do té paragesé rrezik té ulté pér shéndetin publik, siguriné
publike ose mjedisin.

2. Regjistrimi pérbén njé njoftim nga njé person té géllimit pér tu angazhuar né njé veprimtari
né baza té vazhdueshme.



Neni 8
Leja

Njé leje mund té kérkohet nga njé autoritet kompetent pér njé veprimtari qé paraget njé rrezik

té mesém apo té larté pér shéndetin publik, siguriné publike ose mjedisin, gé nuk éshté i
rregulluar nga njé licencé profesionale.

Neni 9
Licenca profesionale
1. Njé licencé profesionale mund té kérkohet nga autoriteti kompetent pér tu angazhuar né njé
profesion gé paraget njé rrezik té mesém apo té larté pér shéndetin publik, siguriné publike

ose mjedisin.

2. Njé autoritet kompetent gé kérkon njé licencé profesionale pér njé profesion té caktuar
duhet té vendosé dhe tu pérmbahet kérkesave pér licencim profesional si¢ parashihet né kété

ligj.

KREU IV
RREGULLAT DHE PROCEDURAT QE RREGULLOJNE
LICENCIMIN PROFESIONAL

Neni 10
Bordi i Licencimit Profesional

1. Autoriteti kompetent, pér cdo lloj té licencimit profesional gé ndérmerr, krijon bord
licencimi.

2. Bordi i licencimit vepron si organ ekzekutiv gé administron dhe mbikéqyré té gjitha fushat
gé kané té bé&jné me licencimin e profesionistéve né até profesion.

3. Cdo bord licencimi ka detyrat e pércaktuara me Rregullore té nxjerré nga Qeveria dhe
pérfshin céshtjet e méposhtme:

3.1. Shtrirjen e veprimtarive té rregulluara me licencé profesionale;
3.2. Kérkesat pér marrjen e licencés profesionale;

3.3. Procedurat pér aplikim pér licencé profesionale;

3.4. Rregullat dhe kérkesat pér provimet profesionale, nése aplikohen;
3.5. Kérkesat pér mbajtjen e licencés profesionale;

3.6. Rregullat dhe procedurat gé rregullojné mohimin, revokimin dhe pezullimin e
licencés profesionale;



3.7. Té gjitha taksat e lidhura me licencén profesionale;

3.8. Rregullat dhe procedurat gé rregullojné ankesat ndaj njé vendimi té marré nga
bordi i licencimit;

3.9. Rregullat etike dhe disiplinore gé rregullojné té licencuarit

3.10. Pérpilimin dhe miratimin e raportit vjetor dhe pércjelljen te Ministria
sponsorizuese. Raporti vjetor do té pérfshijé njé raport financiar.

4. Cdo bord licencimi do té krijojé dhe mbajé regjistrin e tij né internet, gé do té pérmbajé
informatat e méposhtme:

4.1. njoftimet;

4.2. informata pér bordin e licencimit;

4.3. veprimtarité e ardhshme; procesverbalet e takimeve té kaluara;
4.4. rregulloret e bordit licencues;

4.5. vendimet e bordit té licencimit dhe njoftimet;

4.6. procedurat pér paragitjen e ankesés;

4.7. njé listé té atyre personave té ciléve licenca profesionale u éshté léshuar,
mohuar,pezulluar ose revokuar;

4.8. aplikimet pér licencé profesionale gé jané né pritje té shqyrtimit.

5. Cdo bord licencimi mban dosjet e veta elektronike gé pérfshijné emrin dhe adresén aktuale
té ¢do té licencuari, identifikuesin e licencés, datén e léshimit dhe skadimit dhe statusin. Té
gjitha informatat gé kéto dosje elektronike pérmbajné do té jené informata publike.

Neni 11
Veprimet Administrative pér Licenca Profesionale

1. Autoriteti kompetent do ti I&shojé licencé profesionale njé aplikuesi gé i pérmbush kérkesat
pér licencé profesionale dhe paguan taksén e kérkuar.

2. Mbajtési i licencés profesionale do ti nénshtrohet kérkesave disiplinore dhe etike té
miratuara nga bordi i licencimit.

3. Asnjé mbajtés i licencés profesionale nuk mund té privohet nga licenca e tillé, pérveg si¢
parashihet me rregulla dhe procedura té qarta dhe transparente gé jané béré publike
paraprakisht.



4. Njé bord licencimi mund t& marré masat e méposhtme disiplinore:
4.1. pezullimin e licencés profesionale; dhe
4.2. revokimin e licencés profesionale.

5. Bordi i licencimit mund té marré masé disiplinore sipas pércaktimeve té kétushme ndaj njé
té licencuari né bazé té njé ankese me shkrim nga njé anétar i bordit ose person tjetér. Ankesa
e tillé do té deklarojé né ményré specifike faktet né té cilat bazohet ankesa.

6. Nése bordi licencues gjen se ankesa pohon fakte gé bazé adekuate pér masé disiplinore,
bordi licencues duhet ti ofrojé personit ndaj té cilit parashihet masa disiplinore mundésin pér
njé dégjim para bordit té licencimit. Nése bordi i licencimit nuk bén gjetje té tillé, do té
refuzojé ankesén.

7. Ky dégjim do té mbahet brenda njé kohe té arsyeshme, gé nuk tejkalon gjashté (6) muaj
pas bérjes sé ankesés né bordin licencues. Personi ndaj té cilit parashihen masa disiplinore do
té njoftohet si¢ parasheh ligji. Né rast se ky njoftim éshté béré dhe personi nuk paragitet né
dégjim, bordi licencues mund té marré veprime pérfundimtare pér até céshtje.

Neni 12
Njohja e Licencave Profesionale té léshuara jashté

1. Personi gé mban licencé profesionale, para angazhimit né veprimtariné e rregulluar,do ti
paragesé bordit pérkatés té licencimit dokumentet relevante gé déshmojné posedimin e
licencés profesionale té léshuar jashté vendit

2. Personi sipas paragrafit 1. té& kétij neni nuk mund té angazhohet né ndonjé veprimtari
derisa nuk njihet nga Bordi pérkatés pér licenca.

3. Né rast té njé ndryshimi né statusin e licencimit profesional né njé vend tjetér, i licencuari
do té njoftojé bordin licencues pérkatés brenda dhjeté (10) ditéve té punés nga ndodhja e
ndryshimit.

Neni 13
Arsimim i vazhdueshém

Bordi licencues mund tu kérkojé té licencuarve té plotésojné programe té arsimimit té
vazhdueshém pérmes trajnimeve pér té mbajtur kualifikimet e tyre profesionale.



KREU V
KERKESAT SHTESE

Neni 14
Qasja Elektronike Publike né Informata

1. Cdo autoritet kompetent do ti béjé lehtésisht té arritshme pér publikun né fagen e vet té
internetit informatat e plota dhe té sakta gé kané té béjné me secilin lloj té lejimeve g€ i
léshojné. Kéto informata do té pérfshijné, por nuk ka nevojé té kufizohen né, pérshkrimin e
lejimit; fushéveprimin dhe géllimin e tij; llojet e veprimtarive té cilave u referohet lejimi;
kérkesat, rregullat dhe procedurat gé rregullojné l1éshimin, administrimin dhe revokimin e tij;
dhe formularét, me informata shpjeguese, gé do té pérdoren kur aplikohet pér lejim ose pér té
gené né pérputhje me kérkesat e lejeve ose licencave.

2. Cdo autoritet kompetent duhet ta béjé té mundur pér njé person gé aplikacionin pér lejim ta
béjé né ményré elektronike.

Neni 15
Shqgyrtimi paraprak i lejimeve té propozuara

1. Nése njé autoritet kompetent ne kuadér té Qeverisé sé Kosovés propozon njé projekt-akt qé
ka ndikim né veprimtariné ekonomike ose pérfshin vendosjen ose rishikimin e njé kérkese
pér lejim, ky autoritet kompetent do ti dorézojé Zyrés sé Kryeministrit, para dorézimit té
projekt-aktit té tillé né Qeveri, njé mendim me shkrim pér konformitetin e kétij projekt-akti
me Kkété ligj.

2. Zyra e Kryeministrit do té pérgatisé dhe paragesé né Qeveri njé mendim me shkrim pér
konformitetin e projekt-aktit té tillé me kété ligj para rishikimit té kétij projekt-aktit nga ana e
Qeverisé.

3. Nése njé autoritet kompetent, qé éshté agjenci e pavarur dhe i raporton Kuvendit, propozon
njé projekt-akt gé ka ndikim né veprimtariné ekonomike ose pérfshin vendosjen ose
rishikimin e njé kérkese pér lejim, ky autoritet kompetent, do té dorézojé projekt aktin te
komisioni parlamentar i fushés pérkatése, se bashku me njé mendim té hollésishém me
shkrim pér konformitetin e projekt-aktit té propozuar me kété ligj.

Neni 16
Parimi i njé sporteli té vetém

Autoriteti kompetent gé kérkon lejim do té krijojé njé sportel t€ vetém ose piké kontakti
pérmes sé cilés té gjitha ¢éshtjet e lidhura me kété lejim do té mund té kryhen.



Neni 17
Kriteret pér lejime

1. Lejet dhe licencat pércaktohen vetém me ligj.
2. Kiriteret, kérkesat, rregullat dhe procedurat lidhur me léshimin, administrimin dhe
revokimin, nése jané té aplikueshme, e njé lejimi definohen me ligj ose me akt nénligjor
Neni 18
Taksat pér lejimet
Taksa gé autoriteti kompetent mund té ngarkojé pér njé lejim nuk do té kalojé shumén e

nevojshme pér t€ mbuluar shpenzimet gé i dalin autoritetit kompetent pér té€ administruar
lejimin.

Neni 19
Vlerésimi i rrezikut

1. Gjaté pércaktimit nése njé lejim &shté i pérshtatshém pér té rregulluar veprimtari,autoriteti
kompetent do té béjé njé vlerésim té rrezikut né lidhje me veprimtaringé. Veprimtarité do té
klasifikohen si:

1.1. parrezik té dukshém:;

1.2. rrezik i ulté;

1.3. rrezik i mesém; ose

1.4. rrezik i larté.

2. Kur vendoset pér nivelin e rrezikut gé paraget njé veprimtari, faktorét né vijim do té
merren parasysh:

2.1. shtrirja e ndikimit t& mospajtueshmérisé né shéndetin dhe siguriné publike;
2.2. ashpérsia e pasojave té mospajtueshmérisé né shéndetin dhe siguriné publike; dhe

2.3. probabiliteti i  mospajtueshmérisé nga subjektet ekonomike qé
ndérmarrinveprimtaring.

3. Autoriteti kompetent do té merr pér bazé standardet ndérkombétare kur pércakton nivelin e
rrezikut pér njé veprimtari dhe llojin e lejimit gé &shté i pérshtatshém pér rregullimin e késaj
veprimtarie.



Neni 20
Mjetet pér vlerésimin e pérputhshmérisé me kérkesat e lejeve dhe licencave

1. Sa i pérket mbajtésit té lejes, sipas pérkufizimeve té kétij ligji, autoriteti kompetent mund
té monitorojé pérputhshmériné e mbajtésit té lejes me kushtet e lejes duke kryer inspektime,
si¢ parashihet me legjislacionin né fuqi pér inspektimet. Kompetenti mund té zgjedhé gé, né
lidhje me kryerjen e inspektimit, t& kérkojé njé deklaraté vullnetare pér pajtueshméri nga
mbajtési i lejes.

2. Sa i pérket mbajtésit té licencés profesionale, sipas pérkufizimeve té kétij ligji, autoriteti
kompetent mund té vlerésojé pérputhshmériné e té licencuarit me kushtet e licencés

profesionale né pérgjigje té njé ankese té bazuar pér té licencuarin si¢ parashihet né nenin 11
té keétij ligji.

Neni 21
Arsyet pér refuzim té Injoftimit, regjistrimit ose lejes
Autoriteti kompetent mund té refuzojé shénimin e njé njoftimi, regjistrimi ose léshimi té lejes

vetém né rast se personi i cili kérkon té béjé njoftim apo regjistrim ose té€ marré leje nuk i
pérmbush kérkesat e pércaktuara nga autoriteti kompetent.

KREU VI
CERTIFIKIMI DHE TRANSFERI | LEJIMIT

Neni 22
Certifikata e lejimit
1. Cdo certifikaté e I&shuar pér leje ose licencé profesionale do té pérmbajé si mé poshté:
1.1. emrin dhe logon e autoritetit kompetent;
1.2. numrin identifikues té certifikatés dhe datén e léshimit;
1.3. emrin e palés sé regjistruar ose té njoftuar, mbajtésit lejes ose licencés;
1.4. destinimi i llojit té lejimit té léshuar;
1.5. lloji i veprimtarisé me té cilén ka té bé&jé lejimi;
1.6. vendi i veprimtarisé, nése ka;
1.7. periudha e vlefshmérisé, nése ka; dhe
1.8. vula e autoritetit kompetent dhe/apo nénshkrimi i personit té autorizuar pér té

nénshkruar né emér té autoritetit kompetent.

Neni 23
Zévendésimi i certifikatés sé lejimit

1. Né rast t€ humbjes apo démtimit té njé lejimi, apo té informatave qé identifikojné palén e
regjistruar apo té shénuar, nése mbajtési i lejes ose i licencuari ka ndryshuar, personi i tillé do
té dorézojé njé kérkesé té shkruar ose elektronike te autoriteti kompetent pér l1éshim té kopjes
sé certifikatés sé lejimit.

2. Né rast se autoriteti kompetent pércakton se lejimi éshté i vlefshém, do té l1éshojé njé kopje
té certifikatés sé lejimit brenda dy (2) dite pas pércaktimit. Autoriteti kompetent do té béjé
pércaktimin brenda pesé (5) dite pas pranimit té kérkesés.

Neni 24
Transferimi i lejimeve

Licencat profesionale nuk do té jené té transferueshme te palét e treta.

Neni 25
Transferimi i dokumentit lejues

1. Dokumentet lejuese mund té transferohen nga titullarét e tyre te ndonjé person tjetér vetém
nése ato té drejta specifikohen né ményré té vecanté né ligjet pérkatése.

2. Titullari i lejes pér shfrytézim mund té transferojé licencén pér shfrytézim apo ta ndajé né
disa pjesé dhe t'i transferojé té drejtat e shfrytézimit né pjesé te personat tjeré pérmes shitjes
apo girase.

3. Nése bartési i dokumentit lejues déshiron té béjé transferimin e Licencés ose Lejes né fjalé,
Bartési i késaj Licence ose Leje dhe pranuesi i propozuar i saj duhet gé bashkérisht té
dorézojné tek autoriteti kompetent njé kérkesé té plotésuar né formén e paraparé sé bashku
me taksén e paraparé. Késaj kérkese duhet t’i bashkéngjiten té dhénat né vijim:

3.1. njé (1) kopje té dokumentit lejues dhe té marréveshjes sé propozuar pér
transferim si dhe té gjitha dokumentet tjera pérkatése;

3.2. njé (1) deklaraté nga Bartési i dokumentit lejues @€ i parashtron arsyet pér
transferimin e propozuar;

3.3. té dhénat qé vértetojné se pranuesi i transferimit sipas kétij ligji do té kishte té
drejté gé té marré dokumentin lejues né fjalé, nése pranuesi i transferimit do té kishte
aplikuar pér até dokument lejues dhe

3.4. njé (1) deklaraté me shkrim nga ana e pranuesit té transferimit té propozuar gé i
pranon dhe do t’i pérmbushé té gjitha detyrimet e mbetura té bartésit t¢ dokumentit
lejues — pavarésisht nése kéto detyrime lindin nga Licenca, Leja, ky ligj ose ndonjé
element tjetér i Ligjit té Kosovés — nga data e hyrjes né fugi transferimit.

4. Me miratimin e kérkesés, autoriteti kompetent bén ndryshimet pérkatése né regjistrin
gendror pér dokumentet lejuese dhe 1éshon certifikatén pérkatése té dokumentit lejues brenda
tre (3) ditéve.

Neni 26
Pezullimi dhe Revokimi i Lejeve

1. Kur autoriteti kompetent té keté pércaktuar se ka ndodhur njé mospérputhje me kushtet dhe
kérkesat e njé leje, autoriteti kompetent do ti jep njoftimin pér mospérputhjen mbajtésit té
lejes dhe do ti jep mbajtésit té lejes kohé té arsyeshme pér té korrigjuar mospérputhjen.

2. Nése mbajtési i lejes nuk e korrigjon mospérputhjen, autoriteti kompetent mund té vendosé
njé gjobé.

3. Gjobat do té specifikohen nga autoriteti kompetent me njé udhézim administrativ dhe do ti
nénshtrohen aprovimit nga Qeveria.

4. Né rast se mbajtési i lejes vazhdon té jet& né mospérputhje me kushtet dhe kérkesat e lejes
pas vendosjes sé gjobés, leja mund té pezullohet ose revokohet pér njé periudhé té caktuar
kohore, deri né korrigjimin e mospérputhjes.

5. Vendimi pér té pezulluar ose revokuar lejen do té bazohet né nivelin rrezikut qé autoriteti
kompetent ia atribuon mospérputhjes me kushtet dhe kérkesat e lejes.

6. Nése mospérputhja krijon rrezik t€ pashmangshém dhe té réndé pér shéndetin publik,
siguriné publike ose pér mjedisin, mbajtési i lejes duhet té€ pushojé veprimtariné e tij té lejuar
menjéheré dhe leja do té pezullohet.

7. Né rast se autoriteti kompetent pezullon ose revokon njé leje, do té njoftojé mbajtésin e
lejes menjéheré.

8. Mbajtési i lejes nuk do té ushtrojé veprimtariné e lejuar derisa leja éshté e pezulluar ose
revokuar.

9. Né rast té revokimit apo pezullimit té njé leje, mbajtési i lejes do té kthejé certifikatén e
lejimit te autoriteti kompetent brenda tri 3 ditésh pas hyrjes né fugi t& vendimit pér revokim
ose pezullim té lejes.

10. Kur mospérputhja me kushtet dhe kérkesat e lejes té jeté korrigjuar, mbajtési i lejes do té
njoftojé autoritetin kompetent pér kété efekt dhe pas konfirmimit & késaj, autoriteti kompetent
do té anulojé pezullimin apo revokimin dhe do té njoftojé mbajtésin e lejes pér kété efekt né
kohén e duhur.

11. Autoriteti kompetent do té shénojé né kohé té duhur né regjistrin e duhur né internet ¢do
ndryshim gé ndodh né statusin e lejes.

12. Nése pér ndonjé arsye gjaté afatit té vlefshmérisé sé lejes, mbajtési i lejes nuk mund té
jeté né pérputhje me kushtet dhe kérkesat e lejes, mbajtési i lejes duhet ta njoftojé autoritetin

kompetent me shkrim menjéheré pér kété. Pezullimi ose revokimi i lejes do té jeté efektiv né
datén e dorézimit té njoftimit me shkrim.

13. Né rast se mbajtési i lejes éshté né gjendje pér té rifilluar pérputhshmériné me kushtet e
lejes, mbajtési i lejes mund té njoftojé autoritetin kompetent pér kété dhe pas konfirmim té

késaj autoriteti kompetent do té anulojé pezullimin ose revokimin dhe do té njoftojé
mbajtésin e lejes pér kété brenda pesé (5) dite pune.

Neni 27
E drejta pér ankesé ndaj njé vendimi administrativ

1. Vendimi i autoritetit kompetent pér té refuzuar, pezulluar ose revokuar njé lejim do té jeté
plotésisht i arsyetuar dhe i pércaktuar me shkrim.

2. Pér njé vendim té tillé mund té béhet ankesé tek autoriteti kompetent.
3. Autoriteti kompetent do ta shqyrtojé dhe do té nxjerr njé vendim pér ankesén.

4. Né rast se autoriteti kompetent afirmon vendimin fillestar ose déshton té nxjerr vendim té
vetin si¢ parashihet mé larté, mund té béhet ankesé pér vendimin né gjykatén e kompetente.

5. Njé ankesé si¢ pérshkruhet né paragrafét 2. dhe 4. kétij neni do té pezullojé vendimin pér
lejim né pritje té zgjidhjes sé ankesés.
Neni 28

Zbatimi i ligjit pér procedurén e pérgjithshme administrative

Nése me kété ligj nuk pércaktohet ndryshe, pér procedurén pér leje dhe licenca, zbatohen
dispozitat e ligjit pér procedurén e pérgjithshme administrative.

KREU VI
REGJISTRI QENDROR | LLOJEVE TE LEJEVE DHE LICENCAVE

Neni 29
Regjistri Qendror i llojeve té lejeve dhe licencave
Zyra Ligjore e Zyrés sé Kryeministrit apo autoriteti tjetér i pércaktuar nga Qeveria mban dhe

pérditéson Regjistrin e lejeve dhe licencave gé lé&shohen nga institucionet gendrore né
Republikén e Kosovés.

Neni 30
Transparenca e Regjistrit Qendror té llojeve té lejeve dhe licencave

Regjistri i lejeve dhe licencave gé léshohen nga institucionet gendrore né Republikén e
Kosovés mbahet né formé elektronike dhe do jeté i hapur pér publikun.
Neni 31
Pérmbajtja e Regjistrit Qendror té llojeve té lejeve dhe licencave
1. Regjistri i llojeve té Lejeve dhe licencave pérmban:
1.1. llojin e Lejes apo licencés;
1.2. autoritetin pérkatés qé léshon lejen apo licencén;
1.3. procedurat dhe kushtet e pérfitimit té lejeve dhe licencave;
1.4. dokumentacioni i nevojshém dhe kostoja pér realizimin e shérbimit;
1.5. formulari i aplikimit pér ¢do shérbim dhe udhézuesi i plotésimit té tij;
1.6. afati i detyrueshém pér té marré pérgjigje pér shérbimin e kérkuar;
1.7. afati dhe organi, ku béhet Ankimi, né rast refuzimi té pérgjigjes, apo t& mos
ofrimit té shérbimit né afatin e detyrueshém ligjor, si dhe kushtet dhe detajet tjera té
pércaktuara me akt nénligjor sipas paragrafit 2. té kétij neni;
2. Té gjitha autoritetet e nivelit gendror, gé léshojné leje dhe licenca, jané té detyruara qé té

dérgojné té dhénat e kérkuara pér Regjistrin gendror té llojeve té Lejeve dhe licencave, sipas
kérkesave té kétij ligji dhe aktit pérkatés nénligjor té€ miratuar nga Qeveria.

Neni 32
Efekti juridik i Regjistrit Qendror té llojeve té lejeve dhe licencave

1. Té gjitha llojet e lejeve dhe licencave té cilat nuk figurojné né Regjistrin Qendror té lejeve
dhe licencave nuk kané efekt juridik.

2. Udhéheqgésit e institucione pérkatése gé léshojné leje dhe licenca jané pérgjegjés pér

dérgimin dhe pérditésimin e té dhénave pér Regjistrin Qendror té llojeve té lejeve dhe
licencave.

KREU VIII
DISPOZITAT KALIMTARE DHE PERFUNDIMTARE

Neni 33
Lejimet dhe Regjistri i Lejimeve

1. Brenda gjashté (6) muajsh pas hyrjes né fuqi té kétij ligji:

1.1. té gjitha institucionet gendrore gé léshojné leje dhe licenca sipas nevojés
propozojné ndryshime té ligjeve pérkatése pér té sjellé kérkesat e tyre pér lejime né
pérputhje me kété ligj.

1.2. ¢do autoritet kompetent do té sjellé lejimet e veta né pérputhje me kété ligj dhe
duhet té krijojé regjistrin e vet té lejimeve dhe ti dérgojé té dhénat e kérkuara né
Regjistrin Qendror té lejeve dhe licencave.

2. Njé (1) vit pas hyrjes né fuqi té kétij ligji shfugizohen té gjitha lejet dhe licencat te cilat
jané te pércaktuara me akte nénligjore. Té gjitha autoritetet qé kané nxjerré akte nénligjore ku
pércaktohen lejet dhe licencat me akte nénligjore obligohen gé né harmoni me kété ligj té
propozojné lejet dhe licencat me akte ligjore.

Neni 34
Hyrja né fuqi
Ky ligj hyné né fugi pesémbédhjeté (15) dite pas publikimit né Gazetén Zyrtare té€ Republikés
sé Kosovés.

Ligji nr. 04/L-202
21 néntor 2013

Kryetari i Kuvendit té Republikés sé Kosovés,

Jakup KRASNIQI

